
ՆԱԽԱԳԻԾ
----------------
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ

Ո Ր Ո Շ ՈՒ Մ

N 
- Ն

ԱԶԳԱՅԻՆ ԳՐԱԴԱՐԱՆԱՅԻՆ ՀԱՎԱՔԱԾՈՒՈՒՄ ԸՆԴԳՐԿՎԱԾ, ԳՐԱԴԱՐԱՆՆԵՐԻ
ԿԱՄ ՖԻԶԻԿԱԿԱՆ ԱՆՁԱՆՑ ՍԵՓԱԿԱՆՈՒԹՅՈՒՆԸ ՀԱՄԱՐՎՈՂ ԳՐԱԴԱՐԱՆԱՅԻՆ ՓԱՍՏԱԹՂԹԵՐԻ ԵՎ (ԿԱՄ) ՀԱՎԱՔԱԾՈՒՆԵՐԻ ՊԱՀՊԱՆՈՒԹՅԱՆ ԾԱԽՍԵՐԻ
ՄԱՍՆԱԿԻ ՓՈԽՀԱՏՈՒՑՄԱՆ ԿԱՐԳԸ ՍԱՀՄԱՆԵԼՈՒ ՄԱՍԻՆ

---------------------------------------------------------------------------------------------------------------------
«Գրադարանների և գրադարանային գործի մասին» Հայաստանի Հանրապետու​թյան օրենքի 12-րդ հոդվածի 1-ին մասի 11-րդ կետին և 21-րդ հոդվածի 5-րդ մասին համա​պատասխան` Հայաստանի Հան​րա​պետության կառավարությունը  ո ր ո շ ու մ  է.
1. Սահմանել ազգային գրադարանային հավաքածուում ընդգրկված, գրադարանների կամ ֆիզիկական անձանց սեփականությունը համարվող գրադարանային փաստաթղթերի և (կամ) հավաքածուների պահպանության ծախսերի մասնակի փոխհատուցման կարգը` համաձայն հավելվածի:

2. Սույն որոշումն ուժի մեջ է մտնում պաշտոնական հրապարակման օրվան հաջորդող տասներորդ օրը: 
 Հավելված
ՀՀ կառավարության 2013 թ.






մայիսի - ի N - Ն որոշման
Կ Ա Ր Գ

ԱԶԳԱՅԻՆ ԳՐԱԴԱՐԱՆԱՅԻՆ ՀԱՎԱՔԱԾՈՒՈՒՄ ԸՆԴԳՐԿՎԱԾ, ԳՐԱԴԱՐԱՆՆԵՐԻ
ԿԱՄ ՖԻԶԻԿԱԿԱՆ ԱՆՁԱՆՑ ՍԵՓԱԿԱՆՈՒԹՅՈՒՆԸ ՀԱՄԱՐՎՈՂ ԳՐԱԴԱՐԱՆԱՅԻՆ ՓԱՍՏԱԹՂԹԵՐԻ ԵՎ (ԿԱՄ) ՀԱՎԱՔԱԾՈՒՆԵՐԻ ՊԱՀՊԱՆՈՒԹՅԱՆ ԾԱԽՍԵՐԻ
ՄԱՍՆԱԿԻ ՓՈԽՀԱՏՈՒՑՄԱՆ
1. Սույն կարգով կարգավորվում են ազգային գրադարանային հավաքածուում ընդգրկված, իրավաբանական կամ ֆիզի​կական անձանց (այսուհետ` սեփականա​տեր) սեփականությունը համարվող գրա​դա​րանային փաստաթղթերի և (կամ) հա​վա​քածու​նե​րի պահպանության ծախսերի մասնակի փոխհատուցում (այսուհետ` պետական աջակ​ցու​թյուն) տրա​մադրելու ընթացա​կար​գի հետ կապված հարաբե​րու​թյունները:

2. Ազգային գրադարանային հավաքածուում ընդգրկված, ոչ պետական սեփա​կա​նություն համարվող գրադարանային փաստաթղթերին և (կամ) հավաքածու​նե​րին պա​հպանության ծախսերի մասնակի պետական աջակցություն տրամադրվում է պետական բյուջեով` Հայաստանի Հանրապե​տության մշակույթի նախարարու​թյանը (այսուհետ` նա​խարարու​թյուն) նախատեսված «Գրադարանային ծառայու​թյուններ» ծրագրի շրջա​​նակներում:

3. Ազգային գրադարանային հավաքածուում ընդգրկված, ոչ պետական սե​փա​կա​նու​թյուն համարվող գրադարանային փաստաթղթերին և (կամ) հավաքա​ծու​ներին պահ​պա​նու​թյան ծախսերի մասնակի պետական աջակցություն տրա​մադրե​լու նպատակով Հայաս​տանի Հանրապետության մշակույթի նախա​րարին (այuու​հետ` նախարար) կից ստեղծվում է առնվազն 5 անդամից կազմված հանձնաժո​ղով (այuու​հետ` հանձնա​​ժողով): Հանձնաժողովի անհատական կազմը և աշխա​տա​կարգը հաստատվում է նախարարի հրամանով: 

4. Հանձնաժողովը քննարկում է սույն կարգի համաձայն իրեն ներկա​յաց​ված փաստաթղթերը և նախարարին տրամադրում առաջարկություն ազգային գրադարանային հավաքածուում ընդգրկված, ոչ պետական սեփականու​թյուն համարվող գրադարանային փաստաթղթերի և (կամ) հավաքածուների պահպանու​թյան ծախսերի մասնակի պետական աջակցություն տրամադրելու կամ մերժելու վերաբերյալ: 

5. Ոչ պետական սեփականու​թյուն համարվող գրադարանային փաստաթղթե​րին և (կամ) հավաքածուներին պահպանու​թյան ծախսերի մասնակի պետական աջակցու​թյուն տրամադրելու վերաբերյալ առաջարկությունը հանձնաժողովի կողմից տրվում է սե​փա​կանա​տի​րոջ հայտի համաձայն, որի ձևը հաստատվում է նախարարի հրա​մանով:
6. Սեփականատիրոջը պետական աջակցություն կարող է տրամադրվել Հայաս​տա​նի Հանրապետության կառավարության 2013 թ. հունվարի 10-ի N 19-Ն որոշմամբ հաս​տատված կարգով ազգային գրադարանային հավաքածուի կազմում ընդգրկված գրա​վոր հուշարձանների և փորձաքննությամբ արժևորված փաստաթղթերի համար:
7. Սեփականատերերին պետական աջակցություն կարող է տրամադրվել ազգային գրադարանային հավաքածուում ընդգրկված գրադարանային փաստաթղթի`
1) վերականգնման կամ ամրակայ​ման,

2) հիմնական և ժամանակավոր ցուցադրության մասնակցության,

3) թվանշանային գրադարանում ընդգրկելու և(կամ) կատալոգի հրատարա​կության համար:

8. Պետական աջակցություն ստանալու համար սեփականատերը հայտին կից պետք է ներկայացնի հետևյալ փաստաթղթերը.

1) տեղեկանք ազգային գրադարանային հավաքածուի կազմում իր սեփականությունը համար​վող գրադարանային փաստաթղթի ընդգրկվածության մասին,

2) սույն կարգի 7-րդ կետում նշված գործառույթների իրականացման համար անհրա​ժեշտ ակնկալվող պետական աջակցության չափը (նախահաշվի տեսքով): 

9. Հայտն ու կից փաստաթղթերը ընդունում և գրանցում է նախարարության աշխատակազմի համա​պատասխան կա​ռուցված​քային ստորաբաժանումը (այսուհետ` կա​ռուցված​քային ստորաբաժա​նում) էլեկտրոնային եղանակով` համաձայն գործող օրենսդրության: Կառուցվածքային ստորաբաժանումը երկու աշխատանքային օրվա ընթացքում ուսումնասիրում է դրանք: Եթե հայտին կից ներկայացված փաստաթղթերի ցան​կը ամբողջական չէ, ապա կառուցվածքային ստորաբաժանումը սեփականատիրոջն առա​ջարկում է երեք աշխա​տան​​քային օրվա ընթացքում համալրել այն:

10. Սույն կարգի 9-րդ կետով սահմանված ժամկետում սեփականատիրոջ կողմից փաս​տա​թղթերի թերությունները չվերացվելու կամ ներկայացված փաստաթղթերը սույն կարգի պահանջներին չհամապատասխանեցվելու դեպքում կառուցված​քա​յին ստո​րաբաժանումը հայտը վերադարձնում է:
11. Կառուցվածքային ստորաբաժանումը 3 աշխատանքային օրվա ընթացքում ուսում​նասիրում է սեփականատիրոջ ներկայաց​րած փաստաթղթերը և երկու աշ​խա​​տանքային օրվա ընթաց​քում նախարարին գրավոր տեղեկացնում է հանձնա​ժո​ղովի նիստ հրավիրելու ան​հրա​ժեշտության մասին` կցելով ներկայացրած հայտը և կից փաստաթղթերը: 

12. Նախարարը տասն աշխատանքային օրվա ընթացքում հրավիրում է հանձնա​ժողովի նիստ: 
13. Հանձնաժողովը քննարկում է սույն կարգի 7-րդ կետի 1-ին, 2-րդ և 3-րդ են​թա​​​կե​տերով նախատեսված պետական աջակցություն տրամադրելու հարցը և աջակ​​ցության չափը:

14. Հանձնաժողովը աջակցության չափը որոշում է համապատասխանն գործու​նեու​​​​թյան իրա​կանացնող մասնագիտացված կազմա​կերպության եզրակացության հիման վրա: 

15. Հանձնաժողովի կողմից հայտը մերժվում է, եթե՝ 

1) չի բավարարում սույն կարգի 6-րդ և 7-րդ կետերի պահանջները,

2) հիմնական և ժամանակավոր ցուցադրության մասնակցության ներկայացված ազգային գրադարանային հավաքածուի ցուցադրումը անհնարին է գրա​​դարանային փաս​տաթղթի ֆիզիկական պահպանվածության ոչ բավարար վիճակի կամ վերա​կանգնման ընթացքում գտնվելու պատճառով, ինչը հաստատված է փորձագետի կամ մասնագետի եզրակացությամբ,

3) մասնագիտացված կազմակերպությունը տվել է բացասական եզրակացություն: 
16. Հայտը բավարարելու կամ մերժելու մասին հանձնաժողովի առաջարկությունը ստանալուց հետո կառուցվածքային ստորաբաժանումը երկու աշխատանքային օրվա ընթացքում նախապատրաստում է սեփականատիրոջը ծանուցելու վերաբերյալ գրություն, դրան կցում է հանձնաժողովի առաջարկության պատճենը և ներկայացնում նախարարին՝ ստորագրման:

17. Հայտը բավարարելու մասին հանձնաժողովի առաջարկության հիման վրա պետական աջակ​ցու​թյուն չափը ներառվում է նախարարության վերականգնման, ցուցահանդեսների կազմա​կերպ​ման, հրատարակչական բյուջետային հայտում, իսկ ֆինանսական միջոցների հատկացման հնարավորության հարցը սահմանված կարգով քննարկվում է տվյալ տարվա բյուջետային գործընթացի շրջանակներում:

18. «Հայաստանի Հանրապետության պետական բյուջեի մասին» Հայաս​տանի Հանրապետության օրենքում պետական աջակ​ցու​թյուն չափը ներառելու դեպքում սեփականատիրոջ հետ սահման​ված կարգով կնքվում է պայմանագիր:

19. Պետական աջակցություն ստացած սեփականատերը նախարարու​թյուն է ներկայացնում պետական աջակցության ժամանակահատվածում իր կողմից իրակա​նաց​ված գործունեության մասին տեղեկույթ (ոչ ֆինանսական, բովանդակային): Տեղեկույթի ձևերը հատատվում են նախարարի հրամանով:
ՏԵՂԵԿԱՆՔ – ՀԻՄՆԱՎՈՐՈՒՄ
«ԱԶԳԱՅԻՆ ԳՐԱԴԱՐԱՆԱՅԻՆ ՀԱՎԱՔԱԾՈՒՈՒՄ ԸՆԴԳՐԿՎԱԾ, ԳՐԱԴԱՐԱՆՆԵՐԻ
ԿԱՄ ՖԻԶԻԿԱԿԱՆ ԱՆՁԱՆՑ ՍԵՓԱԿԱՆՈՒԹՅՈՒՆԸ ՀԱՄԱՐՎՈՂ ԳՐԱԴԱՐԱՆԱՅԻՆ ՓԱՍՏԱԹՂԹԵՐԻ ԵՎ (ԿԱՄ) ՀԱՎԱՔԱԾՈՒՆԵՐԻ ՊԱՀՊԱՆՈՒԹՅԱՆ ԾԱԽՍԵՐԻ ՄԱՍՆԱԿԻ ՓՈԽՀԱՏՈՒՑՄԱՆ ԿԱՐԳԸ ՍԱՀՄԱ​ՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒ​ԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ՎԵՐԱԲԵՐՅԱԼ
1. Որոշման ընդունման  անհրաժեշտությունը (նպատակը)
       «Ազգային գրադարանային հավաքածուում ընդգրկված, գրադարանների կամ ֆիզիկական անձանց սեփականությունը համարվող գրադարանային փաստաթղթերի և (կամ) հավաքածուների պահպանության  ծախսերի մասնակի փոխհատուցման կարգը սահմանելու մասին»  Հայաստանի Հանրապետության կառավարության որոշման ընդունումը պայմանավորված է «Գրադարանների և գրադա​րա​նային գործի մասին» ՀՀ օրենքի 12-րդ հոդվածի 11-րդ  և  21-րդ հոդվածի 5-րդ կետերի պահանջով:

1.1. Ներկա վիճակը և առկա խնդիրները

   Համաձայն ՀՀ կառավարության 2013 թ. հունվարի 10-ի N 19-Ն որոշմամբ հաս​տատ​​ված կարգի`  իրավաբանական կամ ֆիզիկական անձանց սեփականությունը  հան​դիսա​ցող գրադարանային փաստաթղթերը և (կամ) հավաքածուները կարող են  ընդգրկվել ազգային գրադարանային հավաքածուի կազմում: Այդ փաստաթղթերը Հայաստանի Հան​րա​պետության մշակութային ժառանգության անբաժանելի բաղկա​ցուցիչ մասն են հանդիսանում և, համաձայն «Գրադարանների և գրադա​րա​նային գործի մասին» ՀՀ օրենքի 10-րդ հոդվածի 3-րդ կետի «Ազգային գրադա​րանային հավաքածուների կազմում ընդգրկված գրադարանային փաստաթղթերը ենթակա չեն մասնավորեցման (սեփականաշնորհման), վաճառքի, փոխանակու​թյան, նվիրատվության, ինչպես նաև չեն կարող դառնալ այլ գործարքի առարկա:»

   1.2. Առկա խնդիրների առաջարկվող լուծումները

     Ազգային գրադա​րանային հավաքածուների կազմում ընդգրկված գրադարա​նային փաստաթղթերին նկատմամբ պետական աջակցություն տրամադրելով` հնարավորություն ենք ստեղծում պահպանել, հանրահռչակել  այդ արժեքները:

2. Կարգավորման առարկան

     Որոշման ընդունումը պայմանավորված է «Գրադարանների և գրադարանային գործի մասին» ՀՀ օրենքի կիրարկման անհրաժեշտությամբ:

3. Ակնկալվող արդյունքը
Ազգային գրադա​րանային հավաքածուների կազմում ընդգրկված, ոչ պե​տա​կան սեփականու​թյուն հանդիսացող գրադարանային փաստաթղթերի  պահպա​նության, հանրահռչակման և ապահով սերունդներին փոխանցելու  նախադրյալների ստեղծումով: 

ՀՀ մշակույթի նախարար



Հասմիկ Պողոսյան

ՏԵՂԵԿԱՆՔ
«ԱԶԳԱՅԻՆ ԳՐԱԴԱՐԱՆԱՅԻՆ ՀԱՎԱՔԱԾՈՒՈՒՄ ԸՆԴԳՐԿՎԱԾ, ԳՐԱԴԱ​ՐԱՆՆԵՐԻ
ԿԱՄ ՖԻԶԻԿԱԿԱՆ ԱՆՁԱՆՑ ՍԵՓԱԿԱՆՈՒԹՅՈՒՆԸ ՀԱՄԱՐՎՈՂ ԳՐԱԴԱՐԱՆԱՅԻՆ ՓԱՍՏԱԹՂԹԵՐԻ ԵՎ (ԿԱՄ) ՀԱՎԱՔԱԾՈՒՆԵՐԻ ՊԱՀՊԱ​ՆՈՒԹՅԱՆ ԾԱԽՍԵՐԻ ՄԱՍՆԱԿԻ ՓՈԽՀԱՏՈՒՑՄԱՆ ԿԱՐԳԸ ՍԱՀՄԱ​ՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒ​ԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ
ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ՄԱՍԻՆ
«Ազգային գրադարանային հավաքածուում ընդգրկված, գրադարանների կամ ֆիզիկական անձանց սեփականությունը համարվող գրադարանային փաստաթղթերի և (կամ) հավաքածուների պահպանության ծախսերի մասնակի փոխհատուցման կարգը սահմանելու մասին» Հայաստանի Հանրապետության կառա​վարության որոշման նախագծի ընդունու​մը այլ իրավական ակտերի ընդունման անհրա​ժեշտություն չի առաջացնում:

ՏԵՂԵԿԱՆՔ
«ԱԶԳԱՅԻՆ ԳՐԱԴԱՐԱՆԱՅԻՆ ՀԱՎԱՔԱԾՈՒՈՒՄ ԸՆԴԳՐԿՎԱԾ, ԳՐԱԴԱ​ՐԱՆՆԵՐԻ
ԿԱՄ ՖԻԶԻԿԱԿԱՆ ԱՆՁԱՆՑ ՍԵՓԱԿԱՆՈՒԹՅՈՒՆԸ ՀԱՄԱՐՎՈՂ ԳՐԱԴԱՐԱՆԱՅԻՆ ՓԱՍՏԱԹՂԹԵՐԻ ԵՎ (ԿԱՄ) ՀԱՎԱՔԱԾՈՒՆԵՐԻ ՊԱՀՊԱ​ՆՈՒԹՅԱՆ ԾԱԽՍԵՐԻ ՄԱՍՆԱԿԻ ՓՈԽՀԱՏՈՒՑՄԱՆ ԿԱՐԳԸ ՍԱՀՄԱ​ՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒ​ԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ
ԿԱՊԱԿՑՈՒԹՅԱՄԲ ՀԱՅԱՍՏԱՆԻ ՀԱՆ​ՐԱ​ՊԵ​ՏՈՒԹՅԱՆ ՊԵՏԱԿԱՆ
ԲՅՈՒՋԵՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ՄԱՍԻՆ
«Ազգային գրադարանային հավաքածուում ընդգրկված, գրադարանների կամ ֆիզիկական անձանց սեփականությունը համարվող գրադարանային փաստաթղթերի և (կամ) հավաքածուների պահպանության ծախսերի մասնակի փոխհատուցման կարգը սահմանելու մասին» Հայաստանի Հանրապետության կառավարության որոշման նախագծի ընդունումը Հայաստանի Հանրապետության 2013 թվականի պետա​կան բյու​ջեում ծախսեր և եկամուտներ չի առաջացնում:

Տ Ե Ղ Ե Կ Ա Ն Ք
«Ազգային գրադարանային հավաքածուում ընդգրկված, գրադարանների կամ ֆիզիկական անձանց սեփականությունը համարվող գրադարանային փաստաթղթերի և (կամ) հավաքածուների պահպանության ծախսերի մասնակի փոխհատուցման կարգը սահմանելու մասին» Հայաստանի Հանրապետության կառավարության որոշման նախագծի վերաբերյալ շահագրգիռ գերատեսչությունների առաջարկությունների և դիտողությունների մասին

	Առարկության, առաջար​կության հեղինակը (առար​կության, առաջարկության ստացման ամսաթիվը)
	Առարկության,

առաջարկության
բովանդակությունը
	Եզրակացություն

	ՀՀ ֆինանսների նախարարու​թյան 

N 1/4.3-2/2758-13
2013-03-04 
	նախագծի վերաբերյալ դիտողություններ և առաջարկություններ չունի 


	

	ՀՀ արդրարադա​տու​թյան նախարարու​թյուն

2/2169-13 19.03.2013 թ. 
	Նախագծում առկա են խմբագրման և հստակեցման կարիք ունեցող դրույթներ: Այսպես՝

1) Հավելվածի 11-րդ կետում նշված «Ստորաբա​ժանու​մը» բառն անհրաժեշտ է փոխարինել «Կա​ռուցվածքային ստորաբաժանումը» բառերով՝ նկատի ունենալով հավելվածի 9-րդ կետի դրույթ​ները:

2) Նախագծի 13-րդ կետում պարզ չէ, թե ինչ մասնագիտական կառույցի (վերականգնման լաբորատորիայի) մասին է խոսքը և վերջինս ինչ եզրակացություն է տրամադրում հավելվածի 3-րդ կետում նշված հանձնաժողովին:
3) Հավելվածի 18-րդ կետում նշված «հաշվետ​վությունները» բառն անհրաժեշտ է փոխարինել «տեղեկատվություն» բառով, քանի որ պետական աջակցություն ստացող անձը հաշվետու չէ նախարարությանը և տվյալ դեպքում խոսքը կարող է գնալ միայն համապատասխան տեղեկատվություն ներկայացնելու մասին:

Օրենսդրական տեխնիկայի կանոնները մասամբ պահպանված չեն: Այսպես՝

1) Նախագծի նախաբանում նշված «12-րդ հոդվածի 1-ին մասի 11-րդ և 21-րդ հոդվածի 5-րդ կետերին» բառերն անհրաժեշտ է փոխարինել «12-րդ հոդվածի 1-ին մասի 11-րդ կետին և 21-րդ հոդվածի 5-րդ մասին» բառերով, քանի որ «Գրադարանների և գրադարանային գործի մասին» Հայաստանի Հանրապետության օրենքի հոդվածները բաժանվում են մասերի, այնուհետև՝ կետերի: Սույն առաջարկությունը բխում է «Իրավական ակտերի մասին» ՀՀ օրենքի /այսուհետ՝ օրենք/ 41-րդ հոդվածի 3-րդ մասի պահանջներից:

2) Նախագծի 1-ին կետով հաստատված հավելվածի /այսուհետ՝ հավելված/ 1-ի կետում նշված «սահմանվում են» բառերն անհրաժեշտ է փոխարինել «կարգավորվում են» բառերով՝ նկատի ունենալով օրենքի 14-րդ հոդվածի 3-րդ մասի պահանջները:

3) Հավելվածի 8-րդ կետի 2-րդ և 14-րդ կետի 1-ին ենթակետերում նշված «սույն հավելվածի» բառերն անհրաժեշտ է փոխարինել «սույն կարգի» բառերով, քանի որ հավելվածում օգտագործվում է «կարգ» բառը: Սույն առաջարկությունը բխում է օրենքի 36-րդ հոդվածի 4-րդ մասի պահանջներից:
	Ընդունվել է: Խմբագրված է 

Ընդունվել է: Խմբագրված է:

Ընդունվել է: Խմբագրված է:

Ընդունվել է: Խմբագրված է

Ընդունվել է: Խմբագրված է

Ընդունվել է: Խմբագրված է




ՀՀ մշակույթի նախարար



Հասմիկ Պողոսյան

